Na osnovu tačke VII Odluke o utvrđivanju programa, uslova, kriterija i postupka za raspodjelu sredstava Budžeta Tuzlanskog kantona za 2011.godinu, sa pozicije 21010006- Podrška razvoju kantona broj: 02/1-14-9723/11 od 19.05.2011. godine, Ministarstvo razvoja i poduzetništva Tuzlanskog kantona, donosi:

PRAVILNIK

o utvrđivanju kriterija, mjerila i postupka za dodjelu nepovratnih sredstava udruženjima koja se bave promocijom i razvojem poduzetništva na prostoru  Tuzlanskog kantona
Član 1.

(predmet pravilnika)
Ovim Pravilnikom se utvrđuju uslovi, kriteriji, mjerila i postupak za dodjelu sredstava za subvencioniranja programa i projekata udruženja u Tuzlanskom kantonu (u daljem tekstu: Kanton).
Član 2.

(pravo na ostvarivanje subvencije)
Pravo na ostvarivanje subvencije imaju:

a) udruženja koje su registrovane u Ministarstvu pravosuđa i uprave Tuzlanskog kantona,
b) udruženja koja su registrovana u skladu sa zakonom na entitetskom ili državnom nivou, a koja imaju sjedište, djeluju, rade i implementiraju projekte na prostoru Tuzlanskog kantona.
Član 3.

(namjena utroška nepovratnih sredstava)
Nepovratna sredstva udruženja mogu koristiti za sljedeće namjene čiji se programi i projekti odnose na:
a)
edukativne, konsultantske, promotivne i informativne servise čiji je cilj promocija poduzetništva i zapošljavanja,

b)
poticaj mladim osobama u biznisu,

c)
razvoj socijalnog poduzetništva kroz uključivanje socijalno ugroženih kategorija stanovništva u normalne tokove života (RVI, žene, hendikepirane osobe i druge),

d)
izvaninstitucionalno obrazovanje – prekvalifikaciju i dokvalifikaciju, u cilju razvoja poduzetništva i smanjenje nezaposlenosti,
e)
izradu analiza i studija o poduzetništvu.

Član 4.

(kriterij za odabir korisnika)
	R.BR.
	KRITERIJ
	USLOVI
	BODOVA

	 
	 
	=>1000
	8

	
	
	501 - 1000
	6

	1
	Broj korisnika projekta
	101 - 500
	4

	 
	 
	<=100
	1

	 
	Projekat daje podsticaj mladima za biznis
	Projektom se ulažu finansijska sredstva
	5

	2
	
	Pojektom se vrši samo edukacija 
	3

	 
	
	nema
	0

	 
	 
	>  50  %
	5

	3
	Finansiranje projekta iz drugih izvora
	10 - 50 %
	3

	 
	 
	<  10   %
	1

	 
	Uključenost obrazovnih ili drugih institucija vezanih za realizaciju projekta 
	ima
	3

	4
	
	nema
	0

	 
5
	Podstiče uključivanje ranjivih  kategorija stanovništva u normalne tokove života 
	Za svakog 
	1

	 
	Teritorijalna zastupljenost projekta
	na području dvije ili više općina
	5

	6
	
	u jednoj općini 
	3

	 
	
	u mjesnoj zajednici
	1

	 

7

 
	Izvan institucionalno obrazovanje-prekvalifikacija, dokvalifikacija u cilju razvoja poduzetništva i smanjenja nezaposlenosti
	zapošljava
	5

	
	
	stvara pretpostavke za registraciju obrta ili direktno zapošljavanje
	3

	
	
	informiše-educira
	1

	 

8
	Stepen završenosti projekta 
	projekat započet-u implementaciji
	3

	
	
	napravljen projektni plan
	1

	 

9

 
	Starost udruženja
	> 10 g
	5

	
	
	5 < = 10 g
	3

	
	
	1 < = 5 g
	1

	10
	Broj implementiranih projekata (do dana podnošenja prijave)
	> 20
	6

	
	
	11-20
	4

	
	
	5-10
	2

	 

11
	Ukupna vrijednost implementiranih projekata (do dana podnošenja prijave)
	> 1.000.000 KM
	6

	
	
	200.001 – 1.000.000 KM
	4

	
	
	50.000 - 200.000 KM
	2


Član 5.

(kriteriji za dodjelu sredstava)

Komisija će na osnovu kriterija za odabir korisnika izbodovati prispjele prijave koje ispunjavaju uslove iz Javnog poziva i sačiniti rang listu. 

Sredstva će se dodjeljivati po formiranoj rang listi u iznosu traženom  u prijavi  maksimalno do iznosa utvrđenog u ovom Pravilniku, do raspodjele ukupnih sredstava predviđenih za ove namjene. 

Ukoliko se pri raspodjeli sredstava dogodi da rangirani ne može dobiti traženi iznos sredstava, biće tražena njegova pisana saglasnost da prihvata manji iznos, a ako to ne prihvata isti postupak će se ponoviti sa slijedećim kandidatima sa liste.

     U slučaju jednakog broja bodova prednost ima kandidat koji je dobio više bodova po slijedećim kriterijima za odabir korisnika:

· Broj korisnika projekta 
· Finansiranje projekta iz drugih izvora
· Uključenost obrazovnih ili drugih institucija vezanih za realizaciju projekta  

     U slučaju da i nakon provedene procedure iz predhodnog stava  budu imali isti broj bodova, konačnu odluku donosi Komisija.

Član 6.
                                                         (maksimalan iznos sredstava)

(1) Podnosilac prijave ima pravo dodjelu sredstva samo po osnovu jedne uredno kompletirane prijave, odnosno jednog projekta/programa.

(2) Maksimalni iznos sredstava po korisniku može iznositi najviše 8.000,00 KM (slovima: osamhiljada KM).

                                                                            Član 7.

(postupak dodjele sredstava)

(1) Sredstva se dodjeljuju se na osnovu javnog oglasa kojeg raspisuje Ministarstvo.

(2) Javni oglas se objavljuje u jednom dnevnom listu koji je izabran u postupku javnih nabavki za vršenje usluga oglašavanja u dnevnim novinama i na web stranici Vlade Kantona.

(3) Program/projekti koji se razmatraju dostavljaju se uz poseban prijavni obrazac koji čini sastavni dio ovog pravilnika i koji se može dobiti u Ministarstvu ili putem web stranice Vlade Kantona: www.vladatk.kim.ba 

(4) Da bi projekt bio predmet razmatranja stručne komisije Ministarstva, potrebno je dostaviti:
· rješenje o upisu u Registar udruženja kod Ministarstva pravosuđa i uprave Tuzlanskog kantona ili drugog nadležnog organa u Federaciji Bosne i Hercegovine ili Bosni i Hercegovini sa sjedištem na području Tuzlanskog kantona,
· uvjerenje o poreznoj registraciji, 

· spesimen potpisa (Karton deponovanih potpisa iz banke) osoba odgovornih za finansije u udruženju ili kopiju ugovora s bankom o otvaranju transakcijskog računa,
· bilans stanja i bilans uspjeha i izvještaj o gotovinskim tokovima za prethodne 2 godine
· program rada za tekuću godinu,
· projekat.
Član 8.
(način dostavljanja prijave)
(1) Dokumenti iz člana 6. ovog pravilnika, moraju biti dostavljeni u originalu ili ovjerenoj fotokopiji,
(2) Zapečaćene koverte sa prijavnim obrascem i prilozima šalju se preporučeno ili osobno dostavljaju na centralni protokol Ureda za zajedničke poslove kantonalnih organa na adresu: Ministarstvo razvoja i poduzetništva Tuzlanskog kantona, Slatina broj 2, 75000 Tuzla: sa naznakom: "NE OTVARATI" - prijava po javnom oglasu:" Podrška udruženjima koja se bave promocijom i razvojem poduzetništva na prostoru TK-a“.
(3) Rok za dostavu prijave je 30 dana od dana objavljivanja javnog oglasa u dnevnim novinama ili drugi rok utvrđen javnim oglasom.
(4) Nepotpune i neblagovremene prijave neće se uzeti u razmatranje.

(5) Neće se uzeti u razmatranje ni prijave korisnika koji nisu opravdali namjenski utrošak ranije dodijeljenih sredstava.

Član 9.

(razmatranje prijave i odlučivanje)

(1) Postupak razmatranja prijava vrši stručna komisija koju imenuje ministar razvoja i poduzetništva.

(2) Komisija razmatra prispjele prijave u pogledu ispunjavanja uslova, vrši vrednovanje prijava prema kriterijima iz ovog pravilnika i predlaže raspodjelu sredstava po korisnicima. U svom radu Komisija može, po potrebi, a radi što objektivnijeg vrednovanja pojedinih prijava zatražiti konsultacije eksperata iz datih oblasti, kao i dodatno pojašnjenje od strane prijavljenog. Komisija u svom radu može, po potrebi, izvršiti provjeru prispjelih prijava posredno ili na licu mjesta.
(3) Odluku o dodjeli sredstava korisnicima donosi Ministarstvo.

(4) Sa odabranim korisnicima Ministarstvo potpisuje pojedinačne ugovore, nakon čega im se doznačavaju sredstva na transakcijski račun.
Član 10.

(troškovi projekta/programa)

(1) U postupku javnog oglasa Ministarstvo ne snosi nikakve troškove učesnicima javnog oglasa, te zadržava pravo da projekt/program prihvati u cijelosti, djelomično ili ga u potpunosti odbije ili poništi javni oglas.

(2) Prispjela dokumentacija o programima/projektima neće se vraćati.

                                                                         Član 11.
(izvještavanje o utrošku sredstava)

(1) Korisnici sredstava su dužni u roku od šest (6) mjeseci od dana dobijanja sredstava podnijeti izvještaj o utrošku sredstava, sa odgovarajućom dokumentacijom.

(2) U slučaju nenamjenskog utroška sredstava, Ministarstvo će pokrenuti postupak za vraćanje istih.
Član 12.
Stupanjem na snagu ovog Pravilnika, stavlja se van snage Pravilnik broj: 14-1-05-016449/11 od 19.08.2011.godine.

Član 13.
Ovaj Pravilnik stupa na snagu danom donošenja.
   BOSNA I HERCEGOVINA                                                       M I N I S T R I C A

Federacija Bosne i Hercegovine
         Tuzlanski kanton                                                                                   Dijana Bilanović
Ministarstvo razvoja i poduzetništva

Broj: 14-1-_______________/11

Tuzla, __________________/11

